
క. మాటలు పె క్కేటికి మద, నాటోపము భూమిపతికి నతిశయముగ మే

     ల్జోటిఁ గనఁబఱచి మన సా, రాటపడంజేసి కాని రా దుడిగింపన్.37

క. కావున మన మిటకు మృగాం, కావలిఁ గొనివచ్చి చూపి యధిపు మనంబున్

     దేవివలన నూటాడం, గా వేగమ చేయవలయు గాఢవివేకా.
38

వ. అట మీఁద నక్కన్య వరించి మన రాజు సార్వభౌమత్వముఁ జెందు నీ యుపా

     యంబునకు నపాయవిమోచనంబును శ్రేయస్కరంబు నగుట దీనిం గడవం గార్యం

     బొండు గలదే యక్కన్యకారత్నంబు రప్పింప మనకు నిది సమయం బది యె ట్లని

     న నా రాజు రత్నసుందరి పినతల్లి భర్త యగుట భాంధవంబు దోఁప సహాయులం

     దగు వారిఁ గొందఱిం బుచ్చి పరిఘబాహుతోడ యుద్ధం బొనర్చునాఁడు నీపుత్రుం

     డగు మృగాంకవర్మ యట నుండ వలన దిటఁ బుత్తెంచునది యని దేవిపేరిలేఖ పు

     త్తెంచిన నతండును సంతసిల్లుచు నిచటికిఁ బుత్తెంచు మన మతని కీబ్రియంబుఁ జే

     సినవారమ పోలె మనకార్యంబు నిర్వర్తించుకొంద మిది యట్టిద.
39

క. నయవంతులు నిజకార్య, ప్రయోజనములకును జేయు పను లన్యులు మా

     కయి సేసిరి వీ రనుచుం, బ్రియ మందఁగఁ జేయుదురు భరితకౌశలులై.
40

క. ఇతరులు తనవలనఁ బ్రమో, దితులై యుండంగఁ దాను దిట్టతనముతో

     మతిఁ దన కార్యము నడసిన, చతురిక కథ వినవె యిట్టిచందము దెలియన్.
41

సీ. విదిశాపురంబున వికచాంబుజానన చతురిక యనునది చాల వాసి

     గలవారకామిని గల దోర్తు దాని కన్నగర మేలెడురాజు నగరి బచ్చు

     కొడు కర్ధపాలనాఖ్యుఁడు మంత్రిపుత్రుండు బహుతంత్రుఁ డను పేరఁ బరఁగువాఁడు

     తలవరి యగు దండధారుండుఁ బాతాళఖనికాభిధానంబు గలుగునట్టి

గీ. చోరుఁడొకరుఁడు బొజుఁగులై భూరిధనము, లొసఁగ సిరి గల్గి నలువుర యుల్లములను

     దాను దక్కంగఁగొని వారు తమకతమక, కూర్చు నన నత్తలోదరి నేర్చి మెలఁగు.
42

శా. ఆరామాతిలకంబు కూరిమిసఖుండై యుండు నవ్వీటిలో

     నారీనాయకసంధినిగ్రహవిధానప్రౌఢసాచివ్యసం

     చారైకప్రవణుం డధిష్ఠితమహాసాధుత్వవేషుండు మం

     దారాఖ్యుం డగు విప్రుఁ డొక్కరుఁడు మేధాభూషణుం డెల్లెడన్.
43

క. అతఁ డా చతురిక విటజన, చతుష్టయముఁ గూడఁ దనవశం బగుగతి స

     న్మతిఁ జేసి జారి కిష్టా, ప్తతఁ గైకొనువాఁడుఁ బోలెఁ దా వర్తించున్.
44

వ. ఇట్లు వర్తించుచు నమ్మందారుం డొక్కనాఁ డర్ధపాలనాఖ్యుమందిరంబునకుం బో

అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

